
CAP. XVIII.

69

4 Dunque chiunque se fa piccin cumme questu
figgieu, lê u sâ ciü grande ne u regnu du sê.

5 E chiunque u risevià ün figgieu piccin cumme
questu in numme mæ, u riseive mi.

6 Ma chi scandalizzià ün de questi piccin che creddan
in mi, sæ megiu per lê che ghe füsse appeiza a u collu
ünha meua da aze e cacciòu a u fundu du mâ.

7 Guai a u mundu per mutivu di scandali: l’è però necessaiu che ghe seggian i scandali; ma guai all’ommu
che per lê vegne u scandalu.

8 E se a to man о u to pê te Servan de scandalu,
taggili e caccili luntan da ti: l’è megiu per ti d intrâ ne
a vitta struppiòu e rangu, che cun due muen e duì pê ese
cacciòu in tu feugu eternu.

9 E se u to euggiu u te serve de scandalu, câvitòu e
caccilu luntan da ti: l’è megiu per ti intrâ ne a vitta
cun ün euggiu sulu, che avendu duì euggi ese cacciòu in
tu feugu dell’infernu.

10 Amiæ de nu desprexâ nisciün de questi piccin;
perchè ve diggu che i so angei in sê veddan sempre a
faccia de mæ Puæ cu l’è in sê.

11 Perchè u Figgiu dell’ommu u l’è vegnüu a sarvâ
quellu che ea persu.

12 Cose ve pâ? se ün u l’avesse sentu pegue, e ünha

